
Y.B. DATO' SERI HAJI AHMAD HUSNI BIN MOHAMAD 

HANADZLAH [ TAMBUN ] minta MENTERI KEWANGAN 

menyatakan pada purata perbezaan harga tender terbuka vis-a-vis 

tender terhad dengan harga anggaran Jabatan. 

JAWAPAN 

Tuan Yang Di Pertua, 

Untuk makluman Yang Berhormat, secara umumnya harga tender 



yang ditawarkan oleh syarikat dipengaruhi oleh pelbagai faktor. 

Antara faktor utama yang menentukan harga tawaran adalah lokasi 

projek, harga pasaran semasa, ketepatan unjuran harga pasaran 

masa hadapan iaitu bagi tempoh pelaksanaan projek, pengalaman 

syarikat, hubungan syarikat dengan pembekal bahan, kompleksiti 

projek dan lain-lain. Kaedah perolehan bukanlah penentu utama 

harga bagi sesuatu tender. 

Anggaran jabatan juga disediakan berdasarkan faktor yang sama 

seperti di atas dan dibandingkan dengan data perolehan terdahulu 

yang sedia ada di jabatan berkenaan. Waiau bagaimanapun, 

anggaran jabatan disediakan secara umum (across the board) dan 

tidak mengambil kira kemampuan dan pengalaman syarikat secara 

individu. 

Setiap projek adalah unik dengan parameter yang berbeza. Oleh itu, 

perbandingan harga tender bagi satu projek dengan projek yang lain 

berdasarkan kaedah perolehan semata tanpa mengambil kira 

perbezaan parameter akan menghasilkan data yang kurang tepat. 


